
hjá 3.a
Skúlaárið 2011-2012 - Vika 40

Vit vitjaðu 3.a í skúlanum á Argjahamri
í september
Kunning
· Næmingasamrøður
Næmingarnir fingu í viku 40 eitt samrøðublað heim við. Ætlanin er, at hetta skal vera svarað saman við foreldrunum í seinasta lagi 18. okt. t.e. týsdagin eftir heystfrítíðina. Samrøðublaðið er gott høvi hjá foreldrum at tosa um skúlan upp á ein annan máta.
· At greiða frá ættarbondum
- var evnið í viku 40 í heimstaðarlæru. Og tí var útiskúlin hesa vikuna ein gongutúrur gjøgnum kirkjugarðin við Velbastaðvegin, har vit hugdu at grøvum, nøvnum, hermannagrøvum osfr. Síðani gingu vit heim í býin til gamla kirkjugarð, Kirkjugarðin á Svínaryggi. Mikudagin fingu næmingarnir eina ættartalvu – ella eitt ættartræ at skriva nærmastu forfedrarnar uppá. Og her er sjálvsagt, at foreldur mugu hjálpa til. Uppgávan skal vera liðug 19. okt, t.e. mikudagin eftir heystfrítíðina.

· Útiskúlin 
hevur í heyst gingið væl og veðrið í september hevur verið av tí besta. Aðruhvørja viku hava vit verið í útiskúla saman við 1. go 2. flokki og tað hevur verið hugnaligt. Og vit høvdu ein fínan túr aftur í ár uppi á Kirkjubøreyni. Hóast tað er stuttligt er vera saman við hinum, er eingin ivi um, at næmingunum dáma best, tá ið bara 3.a  er einsamallur á ferð.

· Undranarspurningur
Sigast má, at hetta tiltakið gongur avbera væl og higartil hava vit fingið nógvar góðar framløgur og nógvar spennandi planchur at hanga upp á veggin. Vit gleða okkum longu til komandi mánadag til nýggjar framløgur.

· Telduundirvísingin
Nú skúlin hevur fingið nýggja teldustovu, har teldurnar standa klárar at nýta, hevur tað víst seg at vera sera nógv lættari at fara undir teldurundirvísingina. Higartil hava vit vant blindskrift, lært at nýta word og First Class, við at klippa mynd av eini heimasíðu við ctrl+a, ctrl+c og so seta hana inn í ein teldupost við ctrl+v. M.a. hava allir næmingar skrivað til Ró við First Class á henda hátt og sent henni mynd og nøkur orð. Eisini hava vit verið í holt við at læra okkum at nýta rættstavarin í Word. 
· Heimasíðan hja Kommunuskúlanum: www.kommunuskulin.fo//3a_zypv.html
Heimasíðan hjá Kommunuskúlanum er nú so fræg, at tað liggur væl fyri at leggja tilfar inn á hana. Higartil er hetta lagt inn: Vikuætlan, Tímatalvan, Flokstíðindi, Telduarbeiði í 3.a, Heimstaðarlæra, Vinabólkar, Undranarspurningur + frágreiðingar og nógvar mydnir frá útiskúlum. Á heimasíðuni fer framhaldandi at vera ymist tilfar og tí er umráðandi at foreldur og næmingar javnan fara inn í síðuna.
· Vitanet
Á Vitanet verður dagliga protokoll førd og til ber hjá foreldrum at fara inn á Vitanet við loyniorði og her síggja bæði protokoll og eisini dagførda vikuætlan. Gevið Gætur: Neyðugt er við brúkaranavni og loyniorði fyri at slepppa inn á Vitanet. Teldupostur er sendur tykkum foreldrum við loyniorð og frágreiðing um, hvussu tit skulu bera tykkum at.

· Boð- og Setningsbókin
- verður framhaldandi á skránni. Tað vísur seg at rigga væl, at næmingarnir skriva í Boð- og Setningsbókina tað, sum teir fáa fyri. Men av tí at politikkur skúlans er, at heimaarbeiðið eisini skal skrivast á Vitanet, verður tað tí eisini ført inn har.

· Ítróttur/svimjing
Sum kunnugt hava vit svomið í Svimjihøllini í Gundadali til heystfrítíðina. Og nú eftir heystfrítíðina til jóla fara vit at gera fimleik í stásiligu fimleikarhøllini FIMI, sum er við Tórsvøll – og tað eru vit sera spent upp á.
· Drama- sjónleikur
Eftir heystfrítíðina fara vit at arbeiða við sjónleiki og leikurin, sum vit fara at venja er góða gamla Snjóhvíta. Leikurin varð lisin upp fyri heystfrítíðina og í næstum fara vit so at býta leiklutirnar millum næmingarnar. Og tað eru fleiri næmingar longu spentir upp á..

Skrivibrettið
- nýta vit javnan, og vit hava bæði teknað og eisini skrivað. Skrivibrettið er sera væl egnað til sonevndu “Mind-maps”, har tú grafiskt kann skipa evnir, soleiðis at lættari verður at lesa og at analysera aftaná.
Dømi um, hvussu næmingarnir noteraðu, tá vit vitjaðu Skúlan á Argjahamri.

Myndir í september

Bál á Kongavarða at verma seg við         Teir byggja demning í haganum á Argjum. [image: image3.jpg]

Undir Ternuryggi er eitt paradis              “mini” fjallaklintring undir Ternuryggi [image: image5.jpg]

Vit lesa “Mick Harte var her” úti.            Á veg oman úr viðarlundini [image: image7.jpg]

Úr bussinum á Landavegnum                 Mánadag er Undrunarspurningur á skránni.
